
GOUVENE CUOMO LANSE PWOGRAM SIBVANSYON POU PWOIJE YO POU SIPOTE KOMINOTE Ki Pl
PWOP, Pl EKOLOJIK NAN HUDSON VALLEY

$30 Milyon Dola nan Premye Seri Sibvansyon pou Egzekite Pwojé pou Kwasans Entélijan, Efikasite
Enéji Amelyore, Djob Ekolojik ak Rediksyon Gaz Efé Temik

Jodi a, Gouvéné Andrew M. Cuomo te anonse $30 milyon dola nan premye seri finansman pou
egzekisyon plan dirabilite rejyonal, ansanm avek plan Konsey Devlopman Ekonomik Rejyonal Mid-
Hudson fék apwouve a. Yo te devlope plan yo anba pwogram $100 Milyon Dola gouvéné a pou
Kominote ki pi Pwop ak Pi Ekolojik, yon pwojé prensipal ki toupatou nan eta a pou envesti nan kwasans
entelijan ak dirabilite.

Gouvene Cuomo di konsa, “Premye seri finansman an ap mete plan dirabilite chak rejyon nan aksyon.
Avek pwogram Kominote ki pi Pwop ak pi Ekolojik la, rejyon ki toupatou nan eta a devlope kek plan depi
anba pou rive anwo, pou pran avantaj sou resous yo epi pou idantifye bezwen yo, pou kreye djob
ekolojik pou Nouyoke yo pandan y ap envesti nan pwoje k ap amelyore efikasite enéji a epitou k ap redui
polisyon an. Plan sa yo pral ede fasilite ekonomi enéji pwop nou, epitou y ap amelyore kalite lavi a pou
tout Nouyoke yo.”

Plan Mid-Hudson an prezante vizyon, bi ak objektif rejyon an pou yon fiti dirab, li idantifye yon kantite
resous rejyonal, epi li fé rekobmandasyon pou pran avantaj ou resous sa yo. Yon gwoup kék douzen dirijan
minisipal ak oganizasyon te fé plan an, ki vize pou reyalize kwasans entelijan ak amelyore rezistans,
ogmante efikasite enéji ak pwodiksyon enéji renouvlab, reyalize yon fiti endepandan “zewo deche”,
ranfose agrikilti epi konseve espas ki louvri, amelyore kalite dlo ak efikasite dlo, epi kreye anpil djob.

Pa two lontan, Federasyon Planifikasyon Minisipal Westchester te chwazi li pou yon Rekonpans Espesyal
nan Planifikasyon Rejyonal.

Estatistik plan Mid-Hudson:

e Nan ane 2010, emisyon gaz efe temik Rejyon an te totalize apepré 27 milyon ton metrik gaz
kabonik ekivalan (CO2e). Sa ekivalan a kantite emisyon ki te pwodui nan brile plis pase 322.000
kamyon-siten gazolin. Rejyon an reprezante 0,5 pousan emisyon total gaz efe témik Etazini epi
apepre 13 pousan emisyon yo nan Eta New York.

e Sel pi gwo sous emisyon gaz efé témik nan rejyon an se itilizasyon gaz pou sevis transpo, ki
reprezante 44,9 pousan emisyon rejyon an. Dezyém pi gwo sous emisyon an se itilizasyon engji
nan kay, ki gen ladan gaz yo itilize direkteman pou chofaj espas ak dlo, ak emisyon endirék yo ki
soti nan itilizasyon kouran elektrik la. Done sa yo gen ladan 18 pousan emisyon total rejyon an.
e Rejyon Mid-Hudson efikas yon fason pwoposyonel nan itilizasyon eneji parapo avek res Eta
New York. Li gen 12 pousan popilasyon Eta a, men li reprezante selman 9,6 pousan (360 trilyon
Btu) konsomasyon enegji eta a chak ane.

Rezime plan Mid-Hudson:

o Rekomandasyon pou konsévasyon enéji: Redui kantite enéji Rejyon Mid-Hudson enpote yo a 3
pousan lée yo ogmante pwodiksyon eneji renouvlab ak le yo amelyore rezistans sistem
distribisyon enéji a toupatou nan rejyon an. Aksyon sa a ta kite yon 1ot $100 milyon dola chak
ane nan ekonomi rejyon an.

o Rekdmandasyon pou jesyon materyel:: Reyalize objektif alontéem pou endepandans nan
jesyon materyél. To eliminasyon deché pa tet pi ba nan rejyon an pase mwayen Eta New York,
epi to resiklaj la pi wo. Aksyon sa a pral evite depans ak konsekans ki asosye avék ekspedisyon
plizyé milyon liv deche deyo limit rejyonal yo pou eliminasyon chak jou. Yo kapab rekipere ak re-
itilize materyel sa yo sou plan lokal kom matyé premye pou manifakti.

o Rekomandasyon pou kalite dlo ak efikasite: Reyalize objektif rejyon an fikse pou kalite dlo ak
efikasite dlo. Avek aksyon sa a, rejyon an kapab konseve resous sa a pou pidevan ak montre
kijan li diferan sou plan konpetitif nan pati Etazini kote dlo a ra kom yon pozisyon sansib pou
devlopman biznis. L ap fé sa le li pwoteje abita ak kalite dlo a ak lé li amelyore fyabilite tretman
dlo ak sistem distribisyon dlo ak sistém koleksyon dlo ize pou tretman.

o Rekomandasyon pou deviopman: _kominote: Kreye kominote “konplé”_ ¢ li asire yon ekilib
lojman ak djob, yon melanj sévis ki gen ladan akse nan lekol ak nan manje ki bon pou sante, aksé nan
pak yo, sant lwazi, espas ki louvri, posiblite sevis transpo, ak yon anviwonman ki bon pou sante.

Plan dirabilite konplé Mid-Hudson disponib nan sitwéb www.engagemidhudson.com or

www.orangecountvgov.com/planning.

Dapre objektif pwogram Kominote ki pi Pwop ak pi Ekolojik yo, plan an abode domeén sijé ki endike anba
la yo: eneji, transpo, itilizasyon teren ak kominote kote moun ka viv, jesyon deche, jesyon dlo,
devlopman ekonomik ak agrikilti/eksplwatasyon foré. Answit, chak gwoup planifikasyon rejyonal te fé
yon etid sou emisyon gaz efé temik (GHG) ki te kalkile denye emisyon GHG epi ki te prevwa rediksyon
GHG ki ta soti nan egzekisyon plan dirabilite a.

Francis J.Murray Jr., Prezidan ak Direkte Jeneral, NYSERDA, di konsa, “Avek pwogram Kominote pi Pwop
ak pi Ekolojik Gouvéné Cuomo a, Mid-Hudson pral gen gwo amelyorasyon nan devlopman ekonomik ak
nan byennét anviwdnman kominote li yo. Lé pwogram sa a entegre estrateji pou kwasans dirab avek
devlopman ekonomik rejyonal, li kapab kreye plis djob, pi bon opotinite ak yon pi bon kalite lavi pou
sitwayen rejyon an.

Anpil moun ki konséne te patisipe nan devlopman plan dirabilite Mid-Hudson, tankou 30 manm gwoup
ki soti nan set konte ak 300 pwofesyonel ki nan gwoup travay yo. Gwoup la te oganize kek reyinyon
piblik, yon sitweb ‘lameri vityel’, ak yon peryod pou komante piblik, epi li te resevwa plis pase 400
komanté/sijesyon piblik.

Kowalisyon an te gen ladan Konte Dutchess, Konte Orange, Konte Putnam, Konte Rockland, Konte
Sullivan, Konte Ulster, Vilaj Greenburgh, Kowalisyon Northern Westchester pou Aksyon nan Engji,
Kowalisyon Southern Westchester pou Aksyon nan Enegji, Konsey Devlopman Ekonomik Rejyonal Mid-
Hudson. Konte Orange ak Vilaj Greenburgh te alatét pwosesis planifikasyon pou rejyon an.

Pwojé Konsey Devlopman Ekonomik Rejyonal (REDC) se yon eleman enpotan nan efdo Gouvene Cuomo
pou sipote devlopman ekonomik ak kreyasyon djob toupatou nan Eta New York. Nan ane 2011,
Gouvene Cuomo te kreye 10 REDC pou devlope plan estratejik pandan lontan pou kwasans ekonomik
pou rejyon yo. Konsey yo se patenarya piblik-prive ki fome avék espe lokal ak moun ki konséne ki nan
biznis, akademi, gouvenman lokal ak 6ganizasyon ki pa nan gouvenman. Kom yon rezilta premye de seri
sibvansyon konpetitif yo, Leta ap sipote plis pase 1.450 pwojé devlopman ekonomik ki enpotan pou
rejyon an ak pwojé pou lansman kominote a. Pou jwenn plis enfomasyon sou Konséy Rejyonal yo, tanpri
ale sou sitweb regionalcouncils.ny.gov.

Finansman pou pwogram Kominote ki pi Pwop ak pi Ekolojik fé pati Pwoje Rediksyon Gaz Efe Temik
Rejyonal. Pou jwenn plis enfomasyon sou pwogram nan, ansanm avek enstriksyon sou fason pou
soumeét pwopozisyon sou sibvansyon yo avek Aplikasyon Finansman Gwoupe, tanpri ale sou sitweb
www.nyserda.ny.gov/Cleaner-Greener.http://www.nyserda.ny.gov/Cleaner-Greener

Pou jwenn plis enfomasyon sou pwosesis planifikasyon kwasans dirab Mid-Hudson, tanpri kontakte
David Church, Manm Komisyon Planifikasyon Konte Orange, (845) 615-3840, dchurch@co.orange.ny.us
oswa kontakte Thomas Madden, Manm Komisyon Devlopman ak Konsevasyon Kominote Vilaj
Greenburgh, (914) 993-1505, tmadden@greenburghny.com.

Ko-Prezidan Mid-Hudson REDC, Dennis Murray, Prezidan Marist College, ak Dr. Leonard S. Schleifer,
Prezidan ak Direkte Jeneral Regeneron Pharmaceuticals Inc., di konsa, “Rejyon Mid-Hudson gen yon
tradisyon jesyon anviwonman natirel nou an depi lontan. Pwogram Kominote ki pi Pwop ak pi Ekolojik
Gouvene Como te motive rejyon an devlope yon plan jeneral ki ankouraje devlopman ak kwasans
ekonomik pandan li elimine enpak sou lé n ap respire a, dlo n ap bwe a ak té kote n ap viv la. Plan
dirabilite rejyonal la se yon gwo etap nan bon direksyon an, epi | ap sévi kdm yon gid enpotan pou
Konsey Rejyonal la pandan n ap kontinye egzekite plan estratejik nou pou kwasans ekonomik rejyonal.
Plan sa a pou kwasans entelijan ak dirab pral pemeét ogmantasyon nan efikasite engji, rediksyon polisyon
ak plis kominote kote moun ka viv epi ki konekte youn ak 10t, pandan | ap kreye travay ak opotinite
ekonomik k ap amelyore kalite lavi a nan Hudson Valley.”

Egzekitif Konte Orange, Edward A. Diana, di konsa, “Konte Orange fye pou nou te ko-prezide efo Rejyon
Mid-Hudson nou an, epi nou felisite Gouvené a ak tout rejyon yo pouteét yo ede fe yon lot etap pou fe
Eta New York ak rejyon nou an vin yon pi bon kote pou viv, travay ak edike yon fanmi.”

Manm Komisyon Planifikasyon Konte Orange, David Church, di konsa, “Rechéch enpotan ki fet ak
patisipasyon kominote te jwenn nan Plan Dirabilite Rejyonal yo, isit la nan Mid Hudson ak toupatou nan
Eta New York, montre enpotans dirabilite ak devlopman ekonomik jodi a ak patenarya rejyonal ki la deja
ki posib lé yo bay direksyon ak prim ankourajman pou sikse. Nou di Gouvene a ak NYSERDA mesi pou
enstriksyon enspire sa a.”

Sipevize Vilaj Greenburgh, Paul Feiner, di konsa, “Nou kontan anpil avék plan dirabilite gwoup la devlope
a. Sa mwen jwenn ki enpotan an seke plan an rekonet bezwen pou konte ak minisipalite yo ki nan
Rejyon Mid-Hudson travay ansanm sou yon echél rejyonal pou diskite sou devlopman dirab nan plan
ekonomik Gouvené Cuomo pou eta a.”

Manm Komisyon Planifikasyon Greenburgh, Thomas Madden, di konsa, “Plan sa a reprezante rejyon an
toutbon pou chita ansanm pou ranfose resous rejyon an pou kapab kreye anpil djob nan kwasans ki pi
entelijan. Minisipalite yo kapab itilize plan dirabilite a pou ede amelyore opotinite kwasans ekonomik
nan yon direksyon pozitif k ap amelyore kalite anviwonman an ak efikasite enéji pandan | ap amelyore
kalite jeneral lavi a pou sitwayen rejyon an.”

